
AQLI ZAIF BOSHLANG‘ICH 
SINF O‘QUVCHILARINING 
O‘QUV-AMALIY FAOLIYATINI 
TASHKIL ETISHDA SENSOR 
INTEGRATSIYADAN 
FOYDALANISH METODIKASINI 
TAKOMILLASHTIRISH

Tajibayeva Shaxnoza Abdumuxtorovna
Andijon shahar 12-sonli ixtisoslashtirilgan maktab logopedi

Annotatsiya: Ushbu maqolada aqliy rivojlanishida nuqsoni bo‘lgan boshlang‘ich sinf o‘quvchilarining o‘quv-amaliy faoli-
yatini tashkil etishda sensor integratsiya texnologiyalaridan foydalanish metodikasini takomillashtirish masalalari yoritiladi. 
Sensor integratsiya yondashuvi orqali bolalarning sezgi tizimlarini muvofiqlashtirish, diqqatni jamlash, harakat va idrok 
jarayonlarini rivojlantirish imkoniyatlari tahlil qilinadi. Shuningdek, boshlang‘ich ta’lim jarayonida individual yondashuv 
asosida samarali pedagogik shart-sharoitlarni yaratish yo‘llari ko‘rib chiqiladi. Tadqiqot natijalari maxsus ta’lim samara-
dorligini oshirishga xizmat qiladi.

Kalit so‘zlar: sensor integratsiya, aqliy rivojlanishida nuqson, boshlang‘ich ta’lim, o‘quv-amaliy faoliyat, maxsus peda-
gogika, individual yondashuv, kognitiv rivojlanish.
Abstract: This article explores the improvement of methodology for using sensory integration in organizing educational 
and practical activities of primary school students with intellectual disabilities. The study analyzes how sensory integra-
tion approaches can support the coordination of sensory systems, enhance attention, and improve perceptual and motor 
development. It also examines the creation of effective pedagogical conditions based on individualized instruction in 
inclusive primary education. The findings contribute to improving the effectiveness of special education practices.

Key words: sensory integration, intellectual disability, primary education, educational-practical activity, special pedagogy, 
individualized approach, cognitive development.
Аннотация: В данной статье рассматривается совершенствование методики использования сенсорной инте-
грации в организации учебно-практической деятельности младших школьников с интеллектуальными нару-
шениями. Анализируются возможности сенсорной интеграции для координации сенсорных систем, развития 
внимания, восприятия и двигательного развития детей. Также рассматриваются пути создания эффективных 
педагогических условий на основе индивидуального подхода в начальном образовании. Результаты исследо-
вания способствуют повышению эффективности специального образования.

Ключевые слова: сенсорная интеграция, интеллектуальные нарушения, начальное образование, учебно-прак-
тическая деятельность, специальная педагогика, индивидуальный подход, когнитивное развитие.

KIRISH
Bugungi kunda inklyuziv ta’lim tizimini rivojlantirish, alohida ta’lim ehtiyojlariga ega bo‘lgan bolalar uchun 

sifatli ta’lim sharoitlarini yaratish dolzarb masalalardan biri hisoblanadi. Xususan, aqliy rivojlanishida nuqsoni 
bo‘lgan boshlang‘ich sinf o‘quvchilarining o‘quv jarayoniga moslashuvi, ularning bilish jarayonlarini faollashti-
rish hamda amaliy faoliyatini samarali tashkil etish alohida pedagogik yondashuvni talab etadi.

Aqli zaif bolalarda sezgi tizimlarining to‘liq yoki qisman buzilishi natijasida atrof-muhitni idrok etish, diqqatni 
jamlash, xotira va tafakkur jarayonlarida qiyinchiliklar kuzatiladi. Shu sababli bunday o‘quvchilar bilan ishlashda 
an’anaviy ta’lim usullari yetarli samara bermaydi. Mazkur holat maxsus pedagogikada yangi, samarali va ilmiy 
asoslangan yondashuvlarni joriy etishni talab etadi.

Sensor integratsiya metodikasi aynan shunday yondashuvlardan biri bo‘lib, u bolaning sezgi tizimlari 
(ko‘rish, eshitish, teginish, harakat va muvozanat) o‘rtasidagi uyg‘unlikni rivojlantirishga qaratilgan. Ushbu 
metodika orqali bolalarning o‘quv-amaliy faoliyatga qiziqishi oshadi, ularning kognitiv jarayonlari faollashadi 
hamda mustaqil faoliyat yuritish ko‘nikmalari shakllanadi.

Shuningdek, boshlang‘ich ta’lim bosqichida sensor integratsiya elementlaridan foydalanish o‘quvchilarning 
ijtimoiy moslashuvini yaxshilash, emotsional barqarorligini ta’minlash va ta’lim samaradorligini oshirishga 
xizmat qiladi. Bu esa maxsus ta’lim tizimida innovatsion pedagogik texnologiyalarni keng joriy etish zaruratini 
yanada kuchaytiradi.

Shu nuqtayi nazardan, mazkur maqolada aqliy rivojlanishida nuqsoni bo‘lgan boshlang‘ich sinf o‘quvchila-
rining o‘quv-amaliy faoliyatini tashkil etishda sensor integratsiyadan foydalanish metodikasini takomillashtirish 
masalalari ilmiy jihatdan tahlil qilinadi va amaliy tavsiyalar ishlab chiqiladi.

MAVZUGA OID ADABIYOTLAR SHARHI
Aqli zaif boshlang‘ich sinf o‘quvchilarining o‘quv-amaliy faoliyatini tashkil etishda sensor integratsiyadan 

foydalanish masalasi maxsus pedagogika, psixologiya, ergoterapiya va rivojlantiruvchi ta’lim yo‘nalishlari 
kesishmasida shakllangan ilmiy-metodik muammolardan biridir. Mazkur yo‘nalishdagi tadqiqotlarda bolaning 
bilish jarayonlari, harakat faoliyati, idrok etishi va atrof-muhit bilan o‘zaro munosabatini rivojlantirishda sensor 
tajribaning muhim o‘rin tutishi ta’kidlanadi.

Sensor integratsiya nazariyasining ilmiy asoslari Jean Ayres tadqiqotlari bilan bevosita bog‘liq. Ayres 
(1972) Sensory Integration and Learning Disorders asarida sensor tizimlardan kelayotgan axborotni qabul 
qilish, qayta ishlash va undan maqsadga muvofiq foydalanish jarayonlarini o‘rganib, sensor integratsiyaning 
bolaning o‘rganish faoliyati bilan bog‘liqligini asoslab bergan. Uning yondashuvida vestibulyar, proprioseptiv, 
taktil, ko‘rish va eshitish tizimlaridan keluvchi axborotning muvofiqlashtirilgan qayta ishlanishi bolaning harakat 
va bilish faoliyati uchun muhim omil sifatida qaraladi.

Ayresning (2005) Sensory Integration and the Child asarida esa sensor tajribani bolaning kundalik faoliyati 
va rivojlanishi bilan bog‘lash masalasiga alohida e’tibor qaratiladi. Muallif sensor faoliyatni oddiy sezgi mashq
larining yig‘indisi sifatida emas, balki bolaning atrof-muhitni anglash, harakatlarni rejalashtirish va faoliyatga 
moslashish imkoniyatlarini qo‘llab-quvvatlovchi jarayon sifatida talqin qiladi. Mazkur qarash boshlang‘ich sinf 
o‘quvchilarining o‘quv-amaliy faoliyatiga sensor elementlarni kiritishning nazariy asosini tashkil etadi.

A. C. Bundy, S. J. Lane va E. A. Murray (2002) tomonidan ishlab chiqilgan Sensory Integration: Theory and 
Practice asarida sensor integratsiya nazariyasi va uni amaliyotga tatbiq etish masalalari tizimli ravishda yori
tilgan. Mualliflar sensor jarayonlarni bolaning faoliyatni bajarishi, moslashuvi va mustaqilligini ta’minlash bilan 
bog‘laydilar. Ushbu yondashuv aqliy rivojlanishida cheklanishlari bo‘lgan bolalar uchun topshiriqlarni ularning 
individual sensor ehtiyojlari va imkoniyatlariga moslashtirish zarurligini ko‘rsatadi.

J. Case-Smith va J. C. O’Brien (2015) Occupational Therapy for Children and Adolescents asarida bolalar 
rivojlanishida harakat, sensor faoliyat va kundalik ko‘nikmalarning o‘zaro aloqasi keng yoritilgan. Ushbu 
manbada faoliyatga yo‘naltirilgan yondashuvning ahamiyati ko‘rsatilib, bolaning real faoliyat jarayonida ishtirok 
etishi uning funksional ko‘nikmalarini rivojlantirishning muhim sharti sifatida qaraladi. Bu fikr boshlang‘ich 
ta’limda sensor integratsiyani o‘quv-amaliy topshiriqlar bilan birlashtirish zarurligini asoslash imkonini beradi.

Sensor rivojlanish masalasini bolaning umumiy intellektual va psixologik taraqqiyoti bilan bog‘lashda 
J. Piagetning (1952) qarashlari ham muhim metodologik ahamiyatga ega. Piaget bolaning bilimi va tafakkuri 
faol harakat hamda predmetlar bilan bevosita munosabat jarayonida shakllanishini ko‘rsatadi. Shu nuqtayi 
nazardan, o‘quv jarayonida predmetlarni ushlab ko‘rish, taqqoslash, ajratish, joylashtirish, harakatlantirish kabi 
amaliy faoliyat turlaridan foydalanish bolaning bilish tajribasini boyitishga xizmat qiladi.

L. S. Vygotskiy (1978)ning madaniy-tarixiy rivojlanish nazariyasi esa maxsus ta’limda bolaning imkoniyat-
larini pedagogik yordam orqali kengaytirish masalasini tushuntirish uchun muhim nazariy asos bo‘lib xizmat 
qiladi. Vygotskiy ta’lim va rivojlanishning o‘zaro bog‘liqligini, bolaning rivojlanishida ijtimoiy muhit va kattalar 
ko‘magining muhimligini asoslagan. Mazkur yondashuv asosida aqliy rivojlanishida nuqsoni bo‘lgan o‘quvchi-
larga sensor-amaliy topshiriqlarni bosqichma-bosqich, individual imkoniyatlariga mos holda taqdim etish sama-
rali pedagogik shartlardan biri sifatida qaralishi mumkin.

Mahalliy pedagogik adabiyotlarda ham aqliy rivojlanishida nuqsoni bo‘lgan bolalar bilan ishlashning 
mazmuni, metodlari va tashkiliy jihatlariga e’tibor qaratilgan. Karimov (2019) Maxsus pedagogika asoslari 
asarida maxsus ta’limning nazariy va amaliy masalalari, rivojlanishida turli cheklanishlari bo‘lgan bolalar bilan 
pedagogik ish olib borish tamoyillari yoritilgan. Mazkur qarashlar sensor integratsiya usullarini maxsus peda-
gogik jarayonga kiritishda bolaning individual xususiyatlarini hisobga olish zarurligini ko‘rsatadi.

A. Hasanov (2022)ning Aqliy rivojlanishida nuqsoni bo‘lgan bolalar bilan ishlash metodikasi asarida ushbu 
toifadagi bolalarning ta’lim-tarbiyasini tashkil etish, ularning bilish va amaliy faoliyatini rivojlantirishga qaratilgan 
metodik yondashuvlar bayon etilgan. Ushbu manba o‘quv topshiriqlarini soddadan murakkabga tamoyili 
asosida tashkil etish, ko‘rgazmalilik va amaliy faoliyatdan foydalanish hamda individual yondashuvni ta’minlash 
jihatidan tadqiqot uchun muhim metodik asos bo‘la oladi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

422

2026-yil, avgust, 8(2)-son

B. Murodov (2021)ning Boshlang‘ich ta’limda innovatsion pedagogik texnologiyalar asarida zamonaviy 
pedagogik texnologiyalardan foydalanish, o‘quvchilarning faol ishtirokini ta’minlash va ta’lim jarayonini amaliy 
yo‘nalishda tashkil etish masalalari yoritilgan. Ushbu yondashuv sensor integratsiya elementlarini innovatsion 
pedagogik texnologiyalar bilan uyg‘unlashtirish, ya’ni ko‘rish, eshitish, taktil va harakat faoliyatlarini birgalikda 
qo‘llash imkoniyatlarini kengaytiradi.

Umuman olganda, tahlil qilingan adabiyotlar sensor integratsiyaning bolaning idrok etishi, harakat faoli-
yati, bilish jarayonlari va amaliy ko‘nikmalarini rivojlantirishdagi ahamiyatini ko‘rsatadi. Xorijiy tadqiqotlarda 
sensor integratsiyaning nazariy asoslari va terapevtik-amaliy imkoniyatlari yetarlicha yoritilgan bo‘lsa, mahalliy 
adabiyotlarda aqliy rivojlanishida nuqsoni bo‘lgan bolalarni o‘qitishning umumiy pedagogik va metodik jihatlari 
ko‘proq ochib berilgan. Shu bilan birga, aynan aqli zaif boshlang‘ich sinf o‘quvchilarining o‘quv-amaliy faoliyatini 
tashkil etishda sensor integratsiya vositalaridan tizimli va metodik foydalanish masalasi yetarlicha kompleks 
tadqiq etilmagan.

Shundan kelib chiqib, mazkur tadqiqotning ilmiy-metodik yo‘nalishi sensor integratsiyaning nazariy imkoni-
yatlarini boshlang‘ich maxsus ta’lim amaliyoti bilan bog‘lash, sensor mashqlarni o‘quv-amaliy topshiriqlarga 
integratsiyalash, o‘quvchilarning individual sensor ehtiyojlarini hisobga olish hamda sensor integratsiya asosida 
o‘quv-amaliy faoliyatni tashkil etishning samarali metodikasini ishlab chiqishdan iborat bo‘lishi mumkin. Bu 
esa mavjud ilmiy qarashlarni amaliy jihatdan boyitish va maxsus boshlang‘ich ta’limda o‘quvchilarning faolligi 
hamda mustaqilligini oshirishga xizmat qiladi.

TADQIQOT METODOLOGIYASI
Ushbu tadqiqotda aqliy rivojlanishida nuqsoni bo‘lgan boshlang‘ich sinf o‘quvchilarining o‘quv-amaliy faoli-

yatini tashkil etishda sensor integratsiya metodikasini takomillashtirish masalasi ilmiy-pedagogik yondashuvlar 
asosida o‘rganildi.

Maxsus pedagogika, psixologiya va sensor integratsiya nazariyasiga oid ilmiy adabiyotlar, xorijiy va 
mahalliy tadqiqotlar tahlil qilindi. Bu orqali muammoning ilmiy asoslari va mavjud yondashuvlar o‘rganildi.

Boshlang‘ich sinfdagi aqliy rivojlanishida nuqsoni bo‘lgan o‘quvchilarning dars jarayonidagi faoliyati, sezgi 
reaksiyalari, diqqat barqarorligi va o‘quv topshiriqlarini bajarishdagi xatti-harakatlari bevosita kuzatildi.

Sensor integratsiya elementlarini o‘z ichiga olgan maxsus mashg‘ulotlar tashkil etildi. Ushbu jarayonda 
o‘quvchilarning kognitiv rivojlanishi, motorika, idrok va ijtimoiy moslashuv darajasidagi o‘zgarishlar baholandi.

O‘quvchilarning boshlang‘ich psixologik va pedagogik holatini aniqlash uchun turli testlar va amaliy 
topshiriqlardan foydalanildi. Bu metodlar orqali individual rivojlanish xususiyatlari o‘rganildi.

Sensor integratsiya asosida o‘qitilgan guruh natijalari an’anaviy usulda o‘qitilgan guruh bilan solishtirildi va 
samaradorlik darajasi tahlil qilindi.

Tadqiqot boshlang‘ich ta’lim jarayonida, maxsus sinf sharoitida olib borildi. Olingan natijalar miqdoriy va 
sifat jihatdan tahlil qilinib, metodikaning samaradorligi asoslab berildi.

TAHLIL VA NATIJALAR
Tadqiqot jarayonida sensor integratsiya metodikasini qo‘llash orqali aqliy rivojlanishida nuqsoni bo‘lgan 

boshlang‘ich sinf o‘quvchilarining o‘quv-amaliy faoliyatidagi o‘zgarishlar tajriba va nazorat guruhlari asosida 
o‘rganildi. Tajriba guruhi bilan ishlashda sensor integratsiya mashqlari tizimli ravishda qo‘llanildi, nazorat 
guruhida esa an’anaviy ta’lim usullari saqlab qolindi.

Olingan natijalar o‘quvchilarning diqqat barqarorligi, idrok tezligi, motorika rivojlanishi va topshiriqlarni 
mustaqil bajarish ko‘rsatkichlarida sezilarli farq mavjudligini ko‘rsatdi (1-jadval).

1-jadval: O‘quvchilarning rivojlanish ko‘rsatkichlari (tajriba boshida va yakunida)
Ko‘rsatkichlar Tajriba guruhi (boshlanishi) Tajriba guruhi (yakuni) Nazorat guruhi (yakuni)

Diqqat barqarorligi (%) 48% 82% 60%
Idrok tezligi (%) 45% 78% 58%
Mayda motorika (%) 50% 85% 62%
Mustaqil topshiriq bajarish (%) 42% 80% 55%

2-jadval: O‘quv faoliyatidagi umumiy o‘sish dinamikasi
Guruh Boshlang‘ich daraja (%) Yakuniy daraja (%) O‘sish ko‘rsatkichi (%)

Tajriba guruhi 46% 81% +35%
Nazorat guruhi 47% 59% +12%

Tahlillar shuni ko‘rsatadiki, sensor integratsiya asosida tashkil etilgan mashg‘ulotlar o‘quvchilarning 
kognitiv va amaliy faoliyatini sezilarli darajada yaxshilagan. Xususan, tajriba guruhida diqqat barqarorligi 34% 
ga, mayda motorika rivojlanishi esa 35% ga oshgan. Bu ko‘rsatkichlar sensor integratsiya mashqlari bolalarning 
sezgi tizimlarini faollashtirish orqali o‘quv jarayoniga ijobiy ta’sir ko‘rsatishini tasdiqlaydi.

Nazorat guruhida ham o‘sish kuzatilgan bo‘lsa-da, bu ko‘rsatkichlar ancha past bo‘lib, an’anaviy ta’lim 
usullarining cheklangan samaradorligini ko‘rsatadi.

Sensor integratsiya metodikasi asosida olib borilgan mashg‘ulotlar bolalarning sezgi tizimlari o‘rtasidagi 
muvofiqlikni yaxshilab, ularning o‘quv jarayoniga moslashuvini osonlashtirdi. Ayniqsa, harakatli o‘yinlar, taktil 
mashqlar va muvozanatni rivojlantiruvchi faoliyatlar o‘quvchilarda ijobiy emotsional holatni shakllantirdi va dars 
jarayonidagi faollikni oshirdi.

Shu bilan birga, individual yondashuv asosida tashkil etilgan mashg‘ulotlar har bir o‘quvchining rivojlanish 
darajasiga moslashtirilgani sababli samaradorlik yanada yuqori bo‘ldi.

Umuman olganda, olingan natijalar sensor integratsiya metodikasini boshlang‘ich ta’lim jarayonida qo‘llash 
maqsadga muvofiq ekanligini tasdiqlaydi.

Tadqiqot natijalari shuni ko‘rsatadiki, aqliy rivojlanishida nuqsoni bo‘lgan boshlang‘ich sinf o‘quvchilarining 
o‘quv-amaliy faoliyatini tashkil etishda sensor integratsiya metodikasidan foydalanish sezilarli pedagogik sama-
radorlikka ega. Olingan empirik ma’lumotlar tajriba guruhida kognitiv, sensor va motor rivojlanish ko‘rsatkichla-
rining ancha yuqori darajada o‘sganligini tasdiqladi.

Avvalo, sensor integratsiya mashg‘ulotlari o‘quvchilarning sezgi tizimlari o‘rtasidagi uyg‘unlikni mustahka-
mlashga xizmat qildi. Aqliy rivojlanishida nuqsoni bo‘lgan bolalarda ko‘pincha sensor axborotni qayta ishlashda 
qiyinchiliklar kuzatiladi, bu esa diqqatning beqarorligi, tez charchash, topshiriqlarni to‘liq tushunmaslik kabi 
holatlarga olib keladi. Tadqiqot davomida qo‘llanilgan taktil, vestibulyar va proprioseptiv mashqlar ushbu 
muammolarni yumshatishga yordam berdi.

Tajriba guruhida diqqatning barqarorlashuvi va topshiriqlarni bajarishdagi aniqlikning oshishi ayniqsa 
muhim natija sifatida qayd etildi. Bu holat sensor integratsiya yondashuvi bolaning markaziy nerv tizimi dara-
jasida axborotni qayta ishlash jarayonini faollashtirishini ko‘rsatadi. Natijada o‘quvchilar dars jarayonida ko‘proq 
e’tiborli bo‘lib, topshiriqlarga nisbatan ijobiy munosabat bildirishdi.

Shuningdek, o‘quvchilarda mayda motorika ko‘nikmalarining rivojlanishi ham sezilarli darajada yaxshi-
landi. Bu holat yozuv ko‘nikmalarini shakllantirish, predmetlar bilan ishlash va amaliy topshiriqlarni bajarishda 
o‘z aksini topdi. Ayniqsa, qo‘l barmoqlari harakatini rivojlantiruvchi mashqlar (plastilin bilan ishlash, konstruk-
siya yig‘ish, sensor materiallar bilan faoliyat) samarali natija berdi.

Tadqiqot davomida emotsional holat va motivatsiya darajasida ham ijobiy o‘zgarishlar kuzatildi. Sensor 
integratsiya asosida tashkil etilgan mashg‘ulotlar o‘quvchilarda qiziqish uyg‘otdi, dars jarayoniga faolroq jalb 
etilishiga sabab bo‘ldi. Bu esa maxsus ta’lim jarayonida emotsional qo‘llab-quvvatlashning muhimligini yana bir 
bor tasdiqlaydi.

Bundan tashqari, individual yondashuvning qo‘llanilishi natijalarni yanada mustahkamladi. Har bir o‘quv-
chining sensor ehtiyojlari va rivojlanish darajasi hisobga olingan holda mashg‘ulotlar tashkil etilgani ta’lim jara
yonining samaradorligini oshirdi. Bu yondashuv differensial ta’lim tamoyillarining amaliy ifodasi sifatida muhim 
ahamiyatga ega.

Nazorat guruhi bilan solishtirganda, tajriba guruhida o‘sish ko‘rsatkichlarining yuqoriligi sensor integratsiya 
metodikasining an’anaviy ta’lim usullariga nisbatan samaraliroq ekanligini ko‘rsatdi. Biroq bu metodika to‘liq 
mustaqil tizim emasligi, balki maxsus pedagogik yondashuvlar bilan uyg‘unlashtirilganda yanada yuqori natija 
berishi ham aniqlandi.

Shu bilan birga, tadqiqot jarayonida ayrim cheklovlar ham kuzatildi. Jumladan, mashg‘ulotlarni muntazam 
va uzoq muddatli tashkil etish zarurati, maxsus jihozlar va o‘qituvchining yuqori kasbiy tayyorgarligiga bo‘lgan 
ehtiyoj metodikaning keng joriy etilishiga ta’sir ko‘rsatishi mumkin.

XULOSA VA TAKLIFLAR
Umuman olganda, sensor integratsiya metodikasi aqliy rivojlanishida nuqsoni bo‘lgan boshlang‘ich sinf 

o‘quvchilarining o‘quv-amaliy faoliyatini rivojlantirishda samarali vosita ekanligi tasdiqlandi. Ushbu yondashuvni 
ta’lim jarayoniga keng joriy etish maxsus ta’lim sifatini oshirishga, o‘quvchilarning ijtimoiy va kognitiv rivojlani
shini qo‘llab-quvvatlashga xizmat qiladi.

Ushbu tadqiqotda aqliy rivojlanishida nuqsoni bo‘lgan boshlang‘ich sinf o‘quvchilarining o‘quv-amaliy faoli-
yatini tashkil etishda sensor integratsiya metodikasidan foydalanishning pedagogik samaradorligi nazariy va 
amaliy jihatdan o‘rganildi. Olib borilgan tahlillar, kuzatishlar hamda tajriba-sinov ishlari natijasida sensor inte-
gratsiya yondashuvi maxsus ta’lim jarayonida muhim o‘rin tutishi ilmiy asosda tasdiqlandi.

Tadqiqot natijalariga ko‘ra, sensor integratsiya asosida tashkil etilgan mashg‘ulotlar o‘quvchilarning diqqa-
tini jamlash, idrok jarayonlarini faollashtirish, mayda va yirik motorika ko‘nikmalarini rivojlantirish hamda mustaqil 
o‘quv faoliyatini bajarish darajasini sezilarli darajada oshiradi. Ayniqsa, tajriba guruhida kuzatilgan yuqori o‘sish 
ko‘rsatkichlari ushbu metodikaning an’anaviy ta’lim usullariga nisbatan samaraliroq ekanligini ko‘rsatdi.

Shuningdek, sensor integratsiya mashqlari o‘quvchilarning emotsional holatiga ham ijobiy ta’sir ko‘rsatib, 
ularning dars jarayoniga bo‘lgan qiziqishini oshirdi. Bu esa o‘quv motivatsiyasini kuchaytirish va ta’lim jarayo-
niga faol jalb etishda muhim omil bo‘lib xizmat qildi. O‘quvchilarda o‘ziga ishonchning ortishi va mustaqil faoliyat 
yuritish ko‘nikmalarining shakllanishi ham muhim natijalardan biri sifatida qayd etildi.

Tadqiqot davomida individual yondashuvning ahamiyati ham alohida ta’kidlandi. Har bir o‘quvchining 
sensor ehtiyojlari va rivojlanish darajasini hisobga olish orqali tashkil etilgan mashg‘ulotlar ta’lim jarayonining 
samaradorligini yanada oshirdi. Bu holat differensial va inklyuziv ta’lim tamoyillarining amaliyotdagi muhimligini 
yana bir bor tasdiqlaydi.

Olingan natijalar sensor integratsiya metodikasini boshlang‘ich ta’lim tizimida, ayniqsa, maxsus ta’limga 
muhtoj bolalar bilan ishlash jarayonida keng qo‘llash maqsadga muvofiqligini ko‘rsatadi. Biroq ushbu meto-
dikani samarali joriy etish uchun pedagoglarning maxsus tayyorgarligi, zarur didaktik va sensor jihozlar bilan 
ta’minlanishi hamda muntazam amaliy mashg‘ulotlar tashkil etilishi muhim ahamiyatga ega.

Umuman olganda, tadqiqot natijalari sensor integratsiya metodikasining aqliy rivojlanishida nuqsoni bo‘lgan 
boshlang‘ich sinf o‘quvchilarining o‘quv-amaliy faoliyatini rivojlantirishda samarali pedagogik vosita ekanligini 
tasdiqladi. Mazkur yondashuvni ta’lim jarayoniga keng joriy etish maxsus ta’lim sifatini oshirish, o‘quvchilarning 
ijtimoiy moslashuvini yaxshilash hamda ularning kognitiv rivojlanishini qo‘llab-quvvatlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.05

07.00.00

19.00.00

01.00.00

02.00.00

10.00.00

